Fimleikafélagið Björk

Lög félagsins

Nafn

1.grein

Félagið heitir Fimleikafélagið Björk.  Heimili þess og varnarþing er í Hafnarfirði.

Markmið

2.grein

Tilgangur félagsins er að skapa félagsmönnum sínum aðstöðu og tækifæri til að iðka íþróttir bæði keppnis- og almenningsíþróttir í öllum aldurshópum og stuðla að hvers konar félags- og tómstundarstarfsemi.

Félagar

3.grein

      a.
      Sá sem iðkar íþróttir hjá félaginu eða tekur þátt í starfi félagsins. 


      Félagi skal vera skráður í eina eða fleiri deildir í félaginu.

b. Styrktarfélagi, sbr. Reglugerð um styrktarfélaga.

c. Heiðursfélagi, sbr. Reglugerð um heiðursfélaga.

Merki – félagsbúningar

4.grein

Litir félagsins eru kornblátt og ljósblátt.  Aðalmerki félagsins er Mínervumynd ofan á “F inu” með upprunalegum stöfum “Björk”.  Aðalstjórn er heimilt að setja reglur um keppnisbúninga félagsmanna.  Hverri deild er heimilt að nota eigið merki, sem byggist á upprunalegum stöfum “F. Björk”.  Leita þarf samþykki aðalstjórnar fyrir eigin merki
Skipulag
5.grein

Aðalfundur félagsins hefur æðsta val í öllum málefnum, sbr. 6.grein.  Aðalstjórn kemur stefnu aðalfundar í framkvæmd og stýrir málefnum félagsins milli aðalfundar sbr. 7.grein.  Félaginu er skipt í deildir sem sinna afmörkuðu sviði íþrótta-, félags- og tómsturnamála.

Aðalfundur

6.grein
Aðalfundur félagsins hefur æðsta vald í öllum málefnum þess.  Hann skal haldinn í mars ár hvert.  Auk þess getur aðalstjórn boðað til félagsfundar ef a.m.k. 30 félagar óska þess.  Aðalfund og félagsfund skal boða með minnst viku fyrirvara með auglýsingu í bæjarblöðum ef slík eru, með tilkynningu á heimsíðu félagsins og í tölvupósti á iðkendur og aðra skráða félagsmenn. Framboð til stjórnar skal tilkynna til aðalstjórnar eigi síðar en 10 dögum fyrir aðalfund og skal tilkynna framboðin með fundarboði aðalfundar.  Komi ekki nægilega mörg framboð á tilskildum tíma skal opna fyrir framboð á aðalfundi.

Tillögur um breytingar á lögum félagsins skal senda stjórn félagsins eigi síðar en 14 dögum fyrir aðalfund.  Breytingartillaga skal birt orðrétt með fundarboði aðalfundar er hana ræðir.
Til breytinga á lögum þarf samþykki 2/3 hluta atkvæðisbærra fundarmanna.

Dagskrá aðalfunda skal vera, sem hér segir:

1. Fundarsetning og ávarp formanns.

2. Kjör fundarstjóra og fundarritara.

3. Staðfest lögmæti fundarins.

4. Kannað kjörgengi fundarmanna.

5. Fundargerð síðasta aðalfundar lögð fram.

6. Skýrsla aðalstjórnar.

7. Reikningar félagsins.

8. Umræður um skýrslur.

9. Reikningar bornir undir atkvæði.

10. Lagabreytingar.

11. Kosning formanns.

12. Kosning 2 stjórnarmanna og 3 varamanna.

13. Kosning tveggja skoðunarmanna reikninga fyrir næsta starfsár.

14. Ávarp formanns.

15. Önnur mál.

16. Fundarslit.

Allir félagar hafa rétt til eins atkvæðis á aðalfundi félagsins.  Félaga yngri en 16 ára er ekki heimilt að greiða atkvæði á aðalfundi, en foreldri eða forráðamanni er heimilt að greiða atkvæði í stað barnsins.  Enginn getur farið með fleiri en eitt atkvæði á aðalfundi félagsins.

Aðalstjórn
7.grein

Aðalstjórn félagsins skal skipuð 5 stjórnarmönnum og 3 til vara.  Formaður er kosinn sérstaklega á aðalfundi til eins árs í senn. Aðrir stjórnarmenn eru kosnir til tveggja ára, þannig að kosið er um tvo á hverjum aðalfundi. Varamenn eru kosnir til eins árs. Stjórnarmenn, aðrir en formaður, skipta með sér verkum.  Aðalstjórn félagsins framfylgir stefnu aðalfundar, stýrir málefnum félagsins á milli aðalfunda, vinnur að alhliða eflingu þess og gætir hagsmuna þess í hvívetna.

Rétt til setu í aðalstjórn hafa formenn allra deilda félagsins. Varamaður hvers deildarformanns er varaformaður viðkomandi deildar. Fulltrúar deilda hafa málfrelsi, tillögurétt og atkvæðisrétt á stjórnarfundum.

Ef aðrir aðilar í deildarstjórn taka sæti í aðalstjórn, skulu hinir sömu víkja sæti í deildarstjórn.

Formaður félagsins boðar til funda og stýrir fundum. Fundi skal halda a.m.k. einu sinni í mánuði. 

Stjórnarfundur er ákvörðunarbær þegar meirihluti stjórnarmanna sækir hann. Engar fullnaðarákvarðanir getur aðalstjórn tekið nema með samþykki meirihluta stjórnarmanna. Afl atkvæða ræður úrslitum, en ef atkvæði skiptast jafnt ræður atkvæði formanns félagsins úrslitum. Aðalstjórn skal halda gerðarbók um það sem gerist á stjórnarfundum og staðfesta hana með undirskrift sinni.

Aðalstjórn hefur heimild til að ráða aðila til starfa, sem koma ákvörðunum aðalstjórnar í framkvæmd og stýra rekstri og faglegu starfi félagsins. Stjórnendur reksturs og faglegs starfs skulu í starfi sínu vinna með deildum félagsins.

Stjórnendur reksturs og faglegs starfs félagsins skulu sitja fundi aðalstjórnar og hafa þar málfrelsi og tillögurétt, en ekki atkvæðisrétt.

Aðalstjórn getur skipað starfshópa vegna ákveðinna verkefna. Ætíð skal skipaður formaður í viðkomandi starfshóp og skal hann bera ábyrgð á boðun funda í hópnum og hafa samskipti við aðalstjórn. Umboð allra starfshópa fellur niður á aðalfundi félagsins og skulu starfshópar endurskipaðir á fyrsta fundi nýskipaðrar stjórnar. 

Aðalstjórn hefur umráðarétt yfir öllum sameiginlegum eigum félagsins og sér um rekstur þeirra og varðveislu. Aðalstjórn hefur yfirumsjón með fjárreiðum félagsins og ber ábyrgð á fjármunum deilda.

Aðalstjórn tekur ákvörðun um stofnun nýrrar deildar. Stofnfundur skal fara fram samkvæmt aðalfundareglum deildanna eftir því sem við á. Komi til að stjórn deildar hætti störfum án þess að ný stjórn sé kjörin skal aðalstjórn taka málið upp á stjórnarfundi og ákveða hvort reynt verði að finna nýja stjórn fyrir deildina eða leggja hana niður. Verði ákveðið að leggja deildina niður skal aðalstjórn yfirtaka réttindi og skyldur viðkomandi deildar.

Deildarstjórn
8.grein

Innan félagsins starfa íþrótta- eða félagadeildir, sem sinna afmörkuðu sviði íþrótta-, tómstunda og félagsmála. Deildarstjórnir eru skipaðar af 3, 5 eða 7 fulltrúum og 2 til vara. Deildarformaður er kosinn sérstaklega á aðalfundi deildar, en aðrir stjórnarmenn skipta með sér verkum.

Aðalfundur deildar
9.grein

Aðalfundur deilda félagsins skulu haldnir fyrir 1.mars ár hvert.
Allir skuldlausir félagsmenn viðkomandi deildar, 16 ára og eldri, hafa atkvæðisrétt og kjörgengi á aðalfundi hennar. Félaga yngri en 16 ára er ekki heimilt að greiða atkvæði á aðalfundi, en foreldri eða forráðamanni er heimilt að greiða atkvæði í stað barnsins.  Enginn getur farið með fleiri en eitt atkvæði á aðalfundi félagsins.

Til aðalfunda deildanna skal boðað með minnst viku fyrirvara með auglýsingu í Bjarkarmiðstöð, á heimasíðu félgasins og með tölvupósti á iðkendur viðkomandi deildar og eru þeir lögmætir, ef löglega er til þeirra boðað.

Dagskrá aðalfunda deilda skal vera sem hér segir:

1. Fundarsetning og ávarp deildarformanns.

2. Kjör fundarstjóra og fundarrita.

3. Staðfest lögmæti fundarins.

4. Skýrsla deildarstjórnar um starfsemi á liðnu starfsári.

5. Reikningar deildarinnar.

6. Kosning formanns.

7. Kosning stjórnarmanna og varamanna.

8. Önnur mál.

9. Fundarslit.

Á aðalfundi íþróttadeildar ræður meirihluti atkvæða úrslitum allra mála.  Vanræki íþróttadeild að halda aðalfund, skal aðalstjórn félagsins boða til fundarins og sjá um framkvæmd hans.

Reikningsár og form skuldbindinga fyrir hönd félagsins.

10.grein

Reikningsár félagsins er almanaksárið.  Eigi síðar en viku fyrir aðalfund skal afhenda reikninga ásamt fylgigögnum til kjörinna skoðunarmanna. Skoðunarmenn eiga að árita reikninga og ef þörf þykir, skila skýrslu á aðalfundi undir lið “Reikningar félagsins”.

11.grein

Undirskrift meirihluta aðalstjórnarmanna þarf til að skuldbinda félagið. Aðalstjórn félagsins getur veitt gjaldkera aðalstjórnar og/eða stjórnanda reksturs prókúru til að skuldbinda félagið vegna daglegs rekstur þess, s.s. heimild til ráðstöfunar fjármuna af tékkareikningi og greiðslu nauðsynlegra reikninga og launa starfsmanna. Aðalstjórn getur veitt gjaldkera deildarstjórnar prófkúru að reikningi fyrir viðkomandi deild félagsins vegna sérverkefna innan hennar.

Félagaskipti
12.grein

Félagaskipti fer samkvæmt lögum og reglugerðum ÍSÍ og sérsamböndum þess.

Lög félagsins eru samkvæmt framanskráðu, eftir samþykki lagabreytinga á aðalfundi 4. apríl 2009.  Jafnframt falla úr gildi eldri lög félagsins frá aðalfundi 5. júní 2008.
Björk, fimleikafélag, 30. apríl 2009
